
ABBOZZ TA' MINUTI1 
Suġġett: It-3413 -il laqgħa tal-Kunsill tal-Unjoni Ewropea (AFFARIJIET EKONOMIĊI 

U FINANZJARJI) li saret il-Lussemburgu fis-6 ta' Ottubru 2015 
  

                                                 
1 L-informazzjoni dwar deliberazzjonijiet leġislattivi tal-Kunsill, dwar deliberazzjonijiet 

oħrajn tal-Kunsill miftuħin għall-pubbliku u dwar dibattiti pubbliċi tinstab fl-Addendum 1 
għal dawn il-minuti. 

1. Adozzjoni tal-aġenda proviżorja 
12533/1/15 REV 1 OJ CONS 50 ECOFIN 739 

Il-Kunsill adotta l-aġenda msemmija hawn fuq. 

DELIBERAZZJONIJIET LEĠISLATTIVI 
(Deliberazzjoni pubblika f'konformità mal-Artikolu 16(8) tat-Trattat dwar l-Unjoni Ewropea) 

2. Skambju awtomatiku u obbligatorju ta' informazzjoni fil-qasam tat-tassazzjoni 
– Proposta għal Direttiva tal-Kunsill li temenda d-Direttiva 2011/16/UE fir-rigward tal-

iskambju awtomatiku obbligatorju ta' informazzjoni fil-qasam tat-tassazzjoni 
= Qbil politiku 

12525/15 FISC 119 ECOFIN 737 
12526/15 FISC 120 ECOFIN 738 

Il-Kunsill laħaq qbil politiku dwar il-kompromess tal-Presidenza, kif jinsab fid-dok 12774/15, 

bil-ħsieb li tiġi adottata d-Direttiva, soġġett għal li jirċievi l-opinjoni tal-Parlament Ewropew 

u reviżjoni mill-Ġuristi-Lingwisti, bħala punt “A” fuq l-aġenda ta’ laqgħa li jmiss tal-Kunsill. 

Ir-Repubblika Ċeka u l-Kummissjoni għamlu d-dikjarazzjonijiet kif jinsabu fl-Anness. 

3. Affarijiet oħra 
– Proposti leġislattivi attwali 

= Informazzjoni mill-Presidenza 

Il-Kunsill ħa nota tas-sitwazzjoni attwali b’rabta mal-fajls leġislattivi tas-servizzi 

finanzjarji. 

ATTIVITAJIET MHUX LEĠISLATTIVI 

4. Approvazzjoni tal-lista ta' punti "A" 
12534/15 PTS A 70 

Il-Kunsill adotta l-punti "A" kif jinsabu fid-dokument 12534/15. 

Id-dokumenti fil-punt 7 għandhom jaqraw kif ġej: 

Punt 7: 12602/2/15 REV 2 ASILE 17 CONUN 185 
12538/15 ASILE 15 CONUN 182 

Id-dikjarazzjonijiet għal dawn il-punti jinsabu fl-Anness. 

5. Implimentazzjoni tal-Unjoni Bankarja 
= Informazzjoni dwar is-sitwazzjoni attwali tal-fajls rilevanti 

Il-Kunsill ġie infurmat dwar is-sitwazzjoni attwali tal-implimentazzjoni tal-Unjoni Bankarja. 

6. Unjoni tas-Swieq Kapitali 
= Preżentazzjoni tal-Pjan ta' Azzjoni mill-Kummissjoni u skambju ta' fehmiet 

12263/15 EF 175 ECOFIN 716 SURE 23 UEM 350 

Il-Kunsill ħa nota tal-Pjan ta’ Azzjoni tal-Kummissjoni għall-Bini ta’ Unjoni tas-Swieq 

Kapitali. 

7. Semestru Ewropew 2015 - Tagħlimiet meħuda 
= Skambju ta' fehmiet 

12285/15 ECOFIN 719 UEM 351 SOC 531 EMPL 348 COMPET 419 
ENV 580 EDUC 254 RECH 231 ENER 337 JAI 682 

Il-Kunsill kellu skambju ta’ fehmiet dwar it-tagħlimiet meħuda mis-Semestru Ewropew ta’ 

din is-sena u l-modi kif nistgħu nimxu ‘l quddiem, fuq il-bażi ta’ ittra mill-President tal-

Kumitat Ekonomiku u Finanzjarju. 

8. Patt ta' Stabbiltà u Tkabbir 
– Pożizzjoni Komuni dwar il-flessibbiltà tal-Patt ta' Stabbiltà u Tkabbir 

= Sitwazzjoni attwali 

Il-Kunsill ħa nota tas-sitwazzjoni attwali tad-diskussjonijiet tekniċi dwar il-kodifikazzjoni ta’ 

pożizzjoni li dwarha ntlaħaq qbil b’mod komuni rigward il-flessibbiltà fi ħdan il-Patt ta’ 

Stabbiltà u Tkabbir. Il-Kunsill ser jerġa’ jqis din il-kwistjoni iktar tard din is-sena. 

9. Laqgħat internazzjonali - tħejjijiet u segwitu 
– Segwitu għal-laqgħa tal-Ministri tal-Finanzi tal-G20 tal-4 u l-5 ta' Settembru 2015 

f'Ankara 
= Informazzjoni mill-Presidenza u l-Kummissjoni 

– Tħejjija għal-laqgħa tal-Ministri tal-Finanzi tal-G20 tat-8 ta' Ottubru 2015 f'Lima 
= Adozzjoni tal-abbozz ta' termini ta' referenza 

– Dikjarazzjoni mill-President tal-Ecofin lill-Kumitat Monetarju u Finanzjarju 
Internazzjonali (IMFC) fil-qafas tal-laqgħat annwali tal-FMI 
= Adozzjoni tal-abbozz ta' dikjarazzjoni 

Il-Kunsill ġie infurmat dwar il-laqgħa tal-Ministri tal-Finanzi u l-Gvernaturi tal-Banek 

Ċentrali tal-G20, u approva Termini ta’ Referenza għal-laqgħa tal-G20 tat-8 ta’ Ottubru. Il-

Kunsill approva wkoll id-dikjarazzjoni għall-Kumitat Monetarju u Finanzjarju 

Internazzjonali. 

10. Affarijiet oħra 

Ma tqajmet l-ebda kwistjoni taħt dan il-punt. 

************ 

ANNESS 

DIKJARAZZJONIJIET GĦALL-MINUTI TAL-KUNSILL 

Rigward il-punt 
"B" nru 2: 

Skambju awtomatiku u obbligatorju ta' informazzjoni fil-qasam tat-
tassazzjoni 
– Proposta għal Direttiva tal-Kunsill li temenda d-

Direttiva 2011/16/UE fir-rigward tal-iskambju awtomatiku 
obbligatorju ta' informazzjoni fil-qasam tat-tassazzjoni 
= Qbil politiku 

DIKJARAZZJONI MIR-REPUBBLIKA ĊEKA 

"Ir-Repubblika Ċeka tikkondividi l-fehma li jinħtieġu soluzzjonijiet f’waqthom għall-erożjoni tal-
bażi u t-trasferiment tal-profitt. Madankollu, ir-Repubblika Ċeka tħeġġeġ lill-Kummissjoni 
tindirizza bl-istess mod il-ġlieda kontra l-frodi tal-VAT fil-ġejjieni qrib. Il-frodi tal-VAT taffettwa 
l-baġits tal-Istati Membri saħansitra aktar mill-ippjanar aggressiv fil-qasam tat-taxxa korporattiva. 
Waqt li taħdem favur sistema definittiva tal-VAT fl-UE, il-Kummissjoni għandha tipproċedi bl-
istess saħħa lejn diversi alternattivi, inkluża applikazzjoni usa’ tal-mekkaniżmu tar-reverse charge. 
Ir-Repubblika Ċeka, minn issa, toffri li tkun hi li tittestja din l-għażla rispettiva permezz ta’ proġett 
pilota simili għal dak deskritt mill-Kummissjoni fl-2008. Ir-Repubblika Ċeka tistenna li l-
Kummissjoni tistabbilixxi l-parametri għad-definizzjoni tal-proġett pilota. Idealment, il-
Kummissjoni għandha toħroġ bil-proposta leġislattiva rispettiva qabel ma tkun ġiet ippubblikata l-
Komunikazzjoni dwar id-diversi alternattivi ta’ reġim definittiv tal-VAT." 

DIKJARAZZJONI MILL-KUMMISSJONI 

"Il-Kummissjoni ttenni li l-ġlieda kontra l-frodi tat-taxxa, inkluż il-VAT, hija waħda mill-
prijoritajiet ewlenin tagħha. F’dan l-isfond, is-sena d-dieħla hija ser tippreżenta inizjattivi ġodda 
dwar sistema tal-VAT li ma tkunx vulnerabbli għall-frodi. 

Il-Kummissjoni bħalissa qed teżamina alternattivi differenti, fosthom l-użu usa' tal-mekkaniżmu tar-
reverse charge. Din l-analiżi għandha titwettaq u tiġi diskussa mal-Istati Membri kollha f’dan il-
qafas." 

Rigward il-punt 
"A" Nru 7: 

Adozzjoni tad-Deċiżjoni tal-Kunsill dwar il-pożizzjoni li għandha tiġi 
adottata, f’isem l-Unjoni Ewropea, fis-sitta u sittin sessjoni tal-Kumitat 
Eżekuttiv tal-Programm tal-Kummissarju Għoli tan-Nazzjonijiet Uniti 
għar-Refuġjati 

DIKJARAZZJONI MILL-IRLANDA 
"Id-delegazzjoni Irlandiża tinnota li huwa maħsub li l-Kunsill jieħu deċiżjoni dwar il-Proposta għal 
deċiżjoni tal-Kunsill dwar il-pożizzjoni li għandha tiġi adottata f’isem l-Unjoni Ewropea fis-sitta u 
sittin sessjoni tal-Kumitat Eżekuttiv tal-Programm tal-Kummissarju Għoli tan-Nazzjonijiet Uniti 
għar-Refuġjati inqas minn tliet xhur wara l-preżentazzjoni ta' din il-proposta lill-Kunsill. 

F’dawn iċ-ċirkostanzi eċċezzjonali, konxji miż-żmien ristrett disponibbli bejn il-preżentazzjoni tad-
deċiżjoni lill-Kunsill u l-laqgħa annwali tal-Kumitat Eżekuttiv tal-Programm tal-Kummissarju 
Għoli, id-delegazzjoni Irlandiża mhux ser tinsisti, f’dan il-każ, fuq id-dritt tagħha li jkollha tliet 
xhur li fihom teżerċita l-għażla tal-Irlanda li tinnotifika lill-President tal-Kunsill bix-xewqa tagħha li 
tipparteċipa fl-adozzjoni u l-applikazzjoni tad-Deċiżjoni proposta tal-Kunsill f’konformità mad-
dispożizzjonijiet tal-Artikolu 3 tal-Protokoll 21 dwar il-Pożizzjoni tar-Renju Unit u l-Irlanda fir-
rigward tal-ispazju ta' Libertà, Sigurtà u Ġustizzja, anness mat-Trattat dwar l-Unjoni Ewropea u 
mat-Trattat dwar il-Funzjonament tal-Unjoni Ewropea." 

DIKJARAZZJONI MIR-RENJU UNIT 
"Ir-Renju Unit itenni l-appoġġ tiegħu għall-parteċipazzjoni tal-UE fil-laqgħat privati tal-Kumitat 
Eżekuttiv tal-UNCHR. 

Ir-Renju Unit ifakkar lill-Kunsill li r-Renju Unit u l-Irlanda għandhom pożizzjoni speċjali skont il-
Protokoll 21 tat-Trattat dwar il-Funzjonament tal-Unjoni Ewropea. L-Artikolu 3 tal-Protokoll 21 
jipprovdi lir-Renju Unit u lill-Irlanda b'perijodu ta’ 3 xhur biex jikkunsidraw jekk għandhomx 
jieħdu sehem f’miżura. 

Dak il-Protokoll japplika għad-Deċiżjoni proposta tal-Kunsill dwar l-arranġamenti għal drittijiet 
parteċipatorji addizzjonali għall-Unjoni Ewropea fil-korpi formali u informali tal-Kummissarju 
Għoli tan-Nazzjonijiet Uniti għar-Refuġjati (UNHCR). 

Ir-Renju Unit jiddispjaċih li ma ġiex mogħti t-tliet xhur sħaħ, f’konformità mat-Trattati, jew anki 
perijodu raġonevoli ta’ żmien biex jieħu deċiżjoni dwar jekk jipparteċipax f’din il-miżura. It-
tneħħija tat-tliet xhur sħaħ ikun xieraq biss fejn ikun hemm ħtieġa ċara jew bi tweġiba għal miżura 
ta’ emerġenza, u r-Renju Unit ma jqisx li dan huwa l-każ hawnhekk. 

Għaldaqstant, ir-Renju Unit ma setgħax iwettaq l-obbligi Parlamentari u obbligi oħra li huma 
meħtieġa skont l-arranġamenti interni tiegħu qabel ma jkun jista’ jiddeċiedi jekk jiħux sehem 
f’miżura. Għalhekk ir-Renju Unit mhuwiex qiegħed jieħu sehem fl-adozzjoni tad-Deċiżjoni tal-
Kunsill, u mhuwiex ser ikun marbut biha. 

Ir-Renju Unit ser ikompli jaħdem mill-qrib mas-sħab tal-UE u l-UNHCR sabiex jiġu indirizzati l-
kawżi u l-konsegwenzi tal-migrazzjoni irregolari, mhux l-inqas bħala t-tieni l-akbar donatur fid-
dinja fir-rispons għall-kriżi tas-Sirja." 

DIKJARAZZJONI MILL-KUMMISSJONI 
"Il-Kummissjoni tqis li mhijiex legalment meħtieġa deċiżjoni skont l-Artikolu 218(9) TFUE billi t-
tip ta' kooperazzjoni mal-UNHCR prevista hija koperta mill-Artikolu 220 TFUE. Madankollu, fid-
dawl tad-dibattiti fil-COREPER, il-Kummissjoni kienet, b'mod eċċezzjonali, għamlet proposta għal 
Deċiżjoni tal-Kunsill. Il-Kummissjoni tifhem li d-deċiżjoni tindirizza esklużivament il-kwistjoni tal-
emenda tar-Regoli ta’ Proċedura tal-Kumitat Eżekuttiv tal-UNHCR, u hija mingħajr preġudizzju 
għar-responsabiltajiet u l-kompetenzi tar-Kummissjoni u tar-Rappreżentant Għoli skont l-
Artikolu 220 TFUE." 

